
Boshlang’ich sinflarda yuqori bilim, ko’nikma va malakalarni shaklllantirish
uchun o’quv-biluv faoliyati samaradorligini oshirishga qaratilgan tadbirlar
majmuasiga o’quvchilarning motivlari sohasini o’rganish masalalari ham muhim
ahamiyat kasb etadi. O’zbekiston Respublikasining “Ta’lim to’g’risida”gi qonuni va
hamda O’zbekistonda ta’lim tizimini isloh qilish va takomillashtirishga qaratilgan
qator hujjatlarda ta’lim jarayonini insonparvarlashtirish va demokratlashtirish, uni
shaxsga - ta’lim jarayonining asosiy subyektlaridan biriga qaratish alohida ta’kidlab
o’tiladi. Shu munosabat bilan ta’lim tizimini isloh qilishning hozirgi bosqichida

o‘qituvchi va o‘quvchi o‘rtasidagi munosabatlarning adekvat modelini qurish uchun

o’quvchi individual xususiyatlarini tahlil etishga yanada sinchkovlik bilan yondashish
talab etiladi. Qayd etilgan muammolarni tadqiq etish qator shart-sharoitlarga bog’liq.
Avvalo, ta’limda o’quvchilar maqomini yangilash, ularni ta’lim jarayonining faol
subyektiga aylantirish ehtiyoji tug’iladi. Binobarin, bu masala muammoning ikkinchi
tomoniga, ya'ni o’quvchining ta’lim jarayoni subyektiga aylanish istagi va ehtiyojiga
ham bog’lig. Aynan, ana shunday ehtiyojni ularda paydo etish, ya’ni o’quvchini
o’quv-biluv faoliyatiga motivlashtirish bugungi kunning eng dolzarb muammolaridan
biri bo’lib golmoqda.

Ta’lim jarayonida ilg‘or pedagogik texnologiyalarni faol qo‘llash, ta’lim
samaradorligini oshirish, tahlil qilish va amaliyotga joriy etish bugungi kunning
muhim vazifalaridan biridir. O‘quvchilarning fikr doirasi, ongi, dunyoqarashlarini
o‘stirish, ularni erkin tinglovchidan erkin ishtirokchiga aylantirmoq nihoyatda
muhimdir. O‘qituvchi darsda boshqaruvchi o‘quvchilar esa, ishtirokchiga aylanmog‘i
lozim. Ana shu vazifani uddalashda innovatsion faoliyat ustunligi ko‘p qirrali samara
keltiradi. Boshlang‘ich ta’limumumta’limmaktablarining bosh bo‘g‘ini bo‘lgani
sababli ana shu jarayonda o‘quvchi shaxsining mukammal rivojlanib borishiga
ko‘proq e’tibor berish lozim. Boshlang‘ich sinf o‘qituvchilarining mas’uliyatlari
cheksizdir. Ular maktab ostonasiga endigina qadam qo‘ygan o‘quvchilarni maktab
hayotiga ko‘niktirib, zamonaviy bilim olishlariga yo‘l ochib beradilar. Bolalarning
o‘qishga munosabatlari, aqliy salohiyatlari ana shu davrda shakllanadi. Bu ham
boshlang‘ich sinf o‘qituvchilarining vazifasi mas’uliyatli ekanligini ko‘rsatadi.
Pedagogik texnologiyalar asosida tashkil etilgan darslar tashkiliy usullari, o‘tkazish
metodlariga ko‘ra o‘quvchi ehtiyojiga mos tushishi kerak. Chunki bunday darslar
bola ruhiyatiga yaqinroq bo‘ladi. O‘quvchilarning o‘quv materiallarini o‘zlashtirishga
bo‘lgan qiziqish, xohish va istaklarini qo‘zg‘otish asosida maqsadga erishish
motivatsiya bo‘lib, bu o‘qituvchi va o‘quvchilarning o‘zaro ichki yaqinlashuvidir.
Ta’limtizimida innovatsion deyilganda ta’limmaqgsadi va mazmuniga yangilik
kiritish, yangicha yondashish, pedagog va talabaning hamkorligidagi faoliyatini

tashkil etish, pedagogik texnologiyalarni takomillashtirish jarayoni, ta’limning uslub,

shakl, va vositalarining majmuasi tushuniladi. Boshlang‘ich sinfda ta’lim jarayonida
o‘quvchilarning o‘qish motivini rivojlantirish katta ahamiyatga ega. Chunki motiv
o‘quvchilarni ta’lim jarayoniga qiziqtiradi, darsga faol qatnashishga, bilimlarni
egallashga undaydi. Innovativ loyihalarni o‘quvchilarda o‘qish motivini
rivojlantirishga katta yordam beradi. Boshlang‘ich sinflarda ko‘proq bolalarning
yoshini, bilim saviyasini hisobga olish lozimligini unutmaslik kerak. Ularga oddiy,
oson va vaqt kam sarflanadigan o‘yin mashqglardan foydalanib, darslar o‘tish yaxshi
samara beradi. Ko‘proq atrof-muhit bilan bog‘lab o‘tilgan mashg‘ulotlar bolalar
ongini, dunyoqarashini, erkin fikrlash, bayon etish qobiliyatini, mustaqil ishlash
ko‘nikmasini  rivojlantiradi. Innovatsion texnologiyalardan dars jarayonida
foydalanishning o‘ziga xosligi shundaki, ular o‘qituvchi va o‘quvchilarning
birgalikdagi faoliyati orqali amalga oshiriladi. O‘qitish jarayoni o‘qituvchi hamda
o‘quvchilar faoliyatini o‘z ichiga oladi. O‘qituvchining faoliyati o‘quv materialini
bayon qilish, o‘quvchilarning fanga bo‘lgan qiziqishini orttirish, fikrini teranlashtirish
va e’tiqodini shakllantirish, o‘quvchilarning mustaqil mashg‘ulotlariga rahbarlik
qilish, ularning bilim, ko‘nikma va malakalarini tekshirish hamda baholashdan iborat.
Darhagiqgat, innovatsion yondashuvlar va zamonaviy pedagogik texnologiyalar ta‘lim
jarayonining unumdorligini oshiradi. Bugungi davr axborot uzatish hajmi va tezligi
jihatlaridan chegaralanmagan butunjahon axborot tarmog‘idan faol foydalanishi bilan
xarakterlanadi. Ta’lim jarayonida multimedia vositalarini qo’llash pedagogik va
psixologik nuqtai nazardan juda katta ahamiyatga ega. Unda beriladigan material
chuqurroq o’zlashtiriladi , vaqtni tejash imkoniyatiga erishiladi, olingan ma’lumot
kishi xotirasida uzoq vaqt saqlanadi, kichik maktab yoshidagi o’quvchilarning passiv
tiglovchi sifatida ishtirok etishi qisqarib, izlanuvchanlik va bilish faoliyatini
takomillashtirishga qaratilgan multimedia dasturlari tatbiq etiladi, ta’lim jarayoniga
badiiylik kiritiladi. Boshgacha qilib aytganda , multimedia ta’limning emotsional
estetik ta’sirlanish, maqgsadga intilish, tadqiqotchilik kabi motivlarni faollashtiradi.
Ma’lumki, ta’lim oluvchi birinchi marta eshitgan mavzusining fagat to’rtdan bir

qismini, ko’rgan materialining esa uchdan bir qisminigina eslab qoladi; ham ko’rib ,

ham eshitsa axborotning ellik foizini yodda saglaydi. Interaktiv multimedia
texnologiyalarida foydalanganda esa bu ko’rsatkich 75% tashkil etadi.
Multimedialardan va animatsiyalardan keng foydalanish o‘quvchilarni darslarga
bo‘lgan giziqishi va bilim saviyasini oshiradi.' O‘quvchilarga kompetensiyalarni har
bir dars ko‘lamida puxta singdirib borish kerak. Ta’limda yangi pedagogik
texnologiyalardan, innovatsion g‘oyalardan, interfaol wuslublar va kreativ
yondashuvlardan o‘rinli ravishda o‘z vaqtida foydalanish zarur. O‘quvchilar bu
innovatsiyalar orqali yetarli bilim egallaydi.

Boshlang'ich sinf o'quvchilarida innovatsion loyihalar bilan o'qish

motivatsiyasini rivojlantirish

Boshlang’ich sinf o’quvchilarda o'qishga bo'lgan muhabbatni uyg'otish

ularning akademik muvaffaqiyati va shaxsiy o'sishi uchun juda muhimdir. An'anaviy
usullar ba'zan o’quvchilar imkoniyatini cheklashi mumkin, ammo innovatsion
loyihalar ularning ishtiyoqini kuchaytirib boradi.

